
Provided for client's internal research purposes only. May not be further copied, distributed, sold or published in any form without the prior
consent of the copyright owner.

Malaysia jadi pusat pengeluaran kenderaan elektrik Thamlev
Malaysia bakal menjadi pangka-
lanpembuatanThamlevUSALtd
di Asia Tenggara bagi pengelua-
ran basikal elektrik syarikat ter-
sebut di luar dari Amerika Syari-
kat (AS).

Tapak baharu itu akan me-
ngembangkan kapasiti pembua-
tan sedia ada Thamlev danmem-
bantu meningkatkan profil dan
pembangunan sektor kenderaan
elektrik diMalaysia.

Jumlah pelaburan bagi pro-
jek kenderaan elektrik ringan
itu bernilai RM100 juta dan pe-
laburan modal syarikat tersebut
bakal mentransformasikan Ma-
laysia menjadi hab kenderaan
elektrik ringan seperti eMoped,
eMotorcycle dan eMicrocar serta
mewujudkan kira-kira 750 pelu-
ang pekerjaan.

Ketua Pegawai Eksekutif Lem-
baga Pembangunan Pelaburan

Malaysia (MIDA), Datuk Wira
Arham Abdul Rahman, berkata
pengembangan Thamlev ke Ma-
laysia itu sejajar Dasar Automo-
tif Nasional (NAP) negara yang
disasarkan untuk me-
njadikan Malaysia se-
bagai peneraju seran-
tau dalam pembuatan
kenderaan elektrik,
kejuruteraan, teknolo-
gi dan pembangunan
mampan.

Dikenal pasti seba-
gai sektor utama di
bawah Aspirasi Pela-
buran Nasional, Ma-
laysia komited mema-
cu pertumbuhan ken
deraan elektrik dan
keseluruhan ekosistemnya yang
membantu meningkatkan land-
skap kenderaan elektrik jadi le-
bih kompetitif di Asia Tenggara.

“Kerajaan Malaysia akan
berusaha membangunkan per-
sekitaran kondusif bagi pema-
in industri asing dan domestik
untuk menjalankan perniagaan

berikutan keupayaan
negara bagi menye-
diakan tenaga kerja
berkemahiran tinggi
dan rakan kongsi
teknologi berkebole-
han,” katanya dalam
satu kenyataan.

Kembang operasi
Sementara itu, Ketua
Pegawai Eksekutif
ThamlevMobilitySdn
Bhd, Kelvin Tham,
berkata dengan pe-

nyelidikan dan pembangunan
canggihnya syarikat itu komited
untuk memacu sektor pembua-
tan Malaysia, terutama dalam

sektorkenderaan elektrik ringan
dengan produk berkualiti paling
tinggi.

“Thamlev berada di kedudu-
kan kelima dari segi jualan ta-
hunan dengan 4,000 unit di AS
pada 2022. Kami berharap dapat
mengembangkan operasi di se-
luruh AS, Eropah dan rantau
ASEAN tempoh terdekat ini,”
katanya.

Pada Disember 2021, Thamlev
memeterai memorandum per-
janjian dengan NanoMalaysia,
agensi pengkomersialan di ba-
wah Kementerian Sains, Tekno-
logi dan Inovasi dan Hyundai
Kefico Corp bagi pembangunan
ekosistem mikromobiliti kende-
raan elektrik bernilai AS$30 juta
(RM141.55 juta).

Penerimagunaan ekosistem
mikromobiliti kenderaan elek-
trik akan menjadi pemangkin

bagi syarikat itu untuk terus
berkembangmaju dalam segmen
kenderaan elektrik ringan, se-
jajar dengan revolusi teknologi
global.

Syarikat itu juga bekerjasama
dengan Curo Co Ltd, Hyundai
Electric and Energy Systems Co
Ltd, Daegu Mechatronics and
Materials Institute dan Signet
EV untuk membentuk konsor-
tium stesen swap bateri di Ma-
laysia.

MIDA telah meluluskan 25
projek bernilai RM10.69 bilion
dalam sektor kenderaan elektrik
dan ekosistem berkaitannya dari
2020 hingga Jun 2022.

Pelaburanyangdiluluskan itu
termasuk pemasangan kendera-
an elektrik dan pembuatan baha-
gian dan komponen kenderaan
elektrik dan komponen pengeca-
san. BERNAMA

Arham Abdul Rahman

SUMMARIES
Malaysia bakal menjadi pangkalan pembuatan Thamlev USA Ltd di Asia Tenggara bagi pengeluaran basikal elektrik syarikat
tersebut di luar dari Amerika Syarikat (AS). Tapak baharu itu akan mengembangkan kapasiti pembuatan sedia ada Thamlev dan
membantu meningkatkan profil dan pembangunan sektor kenderaan elektrik di Malaysia.

